
45 IV. OPNUNARGJALD 

8. marz í Hafi gjald samkvæmt gjaldskrá þessari eigi verið greitt, svo að til lokunar hafi 
komið fyrir veitu, skal taka gjald fyrir enduropnun 20 kr. 

2. Ef fundin eru óleyfileg eða of stór vör við skoðun, skal veitunni lokað tafar- 

laust, og verður hún ekki enduropnuð fyrr en notandinn hefur greitt 20 kr. 
gjald á skrifstofu rafveitunnar. 

V. BRÁÐABIRGÐAÁKVÆÐI 

Verð til hitunar samkvæmt D-liðum I. kafla gjaldskrárinnar breytist með út- 
söluverði á kolum og dieselolíu á Eyrarbakka þannig, að gjaldskrárverðið teljist 
jafngilda 480 kr. verði á kolatonni og 800 kr. verði á olíutonni, en hækki eða lækki 
um Í eyri hver kwst. á lið D-1 og % eyri á lið D-2 fyrir hverjar fullar 30 kr., sem 
kolatonn hækkar eða lækkar, eða 50 kr., sem olíutonn hækkar eða lækkar, þó þannis, 
að raforkuverðið miðist við það eldsneytisverðið, sem lægra er hlutfallslega, miðað 
við grunnverðið 480 kr. á kolatonn og 800 kr. á olíutonn. 

VI. HEIMILD TIL HÆKKUNAR 

Hreppsnefnd er heimilt að hækka eða lækka sjöld, sem ákveðin eru í gjaldskrá 
þessari, um allt að 20%, án sérstakrar staðfestingar ráðuneytisins, enda auglýsi 
hreppsnefnd breytinguna í Lögbirtingablaðinu áður en til hennar kemur. 

Gjaldskrá þessi, sem hreppsnefnd Eyrarbakkahrepps hefur samið og samþykkt, 
og gerð er samkvæmt vatnalögum, nr. 15 20. júní 1923, og raforkulögum, nr. 12 2. 
apríl 1946, staðfestist hér með til þess að öðlast gildi þegar í stað, og birtist til eftir- 
breytni öllum þeim, sem hlut eiga að máli. 

Jafnframt er úr gildi numin gjaldskrá fyrir Rafveitu Eyrarbakka, nr. 249 18. 
nóvember 1950. 

Atvinnumálaráðuneytið, 8. marz 1952. 

Hermann Jónasson. 

Þorv. K. Þorsteinsson. 

46 REGLUGERÐ 
10. marz Á „ „ei . , 

um róðrartíma fiskibáta við Faxaflóa. 

I. KAFLI 

Útgerðarsvæði fiskibátanna. 

1. gr. 
Reglugerð þessi gildir fyrir Miðneshrepp, Keflavik og Njarðvíkur- og Vatns- 

leysustrandarhreppa í Gullbringusýslu, Hafnarfjörð, Reykjavík og Akranes, og nær 
til allra fiskibáta, sem stunda veiðar með línu, á tímabilinu frá 1. janúar til 31. maí.

II. KAFLI 

Róðrartími fiskibáta í Sandgerði. 

2. gr. 
Á tímabili því, sem um ræðir í 1. gr., má enginn bátur, er gengur til fiskveiða 

með línu frá Sandgerði, fara út úr Sandgerðishöfn í fiskiróður frá kl. 12 á hádegi 
til þess tíma, er hér segir: 

Í janúar .............00.. 0000. kl. 02.00 
Í febrúar ............2...0..0 00. — 01.00 
Frá 1. marz til 20. marz ......20..0000 00... — 24.00 
Frá 21. marz til 31. marz ........0.000 0000... — 23.00 
Frá 1. apríl til 10. apríl ..........0.. 000... — 22.00 
Frá 11. apríl til 20. apríl ............0..... — 21.00 
Frá 21. apríl til 30. apríl ..........0.00000.... — 20.00 
Í maí ...........0...000 0000 — 19.00 

Takmörk Sandgerðishafnar teljast að vestan: Grænu innsiglingarljósin á höfn- 
inni, og að norðan hvíta ljósið á Sandgerðisvita. Þegar hinn tilsetti tími er kominn, 
verður gefið ljósmerki í landi. 

III. KAFLI 

Róðrartími fiskibáta úr Keflavík, Njarðvíkur- og Vatnsleysustrandarhreppum í 

Gullbringusýslu, Hafnarfirði, Reykjavík og Akranesi á mið sunnan línu, sem hugs- 

ast dregin 3109 réttvísandi eina sjómílu frá burtfararstað báta, sem um getur í 3. gr. 

3. gr. 
Á tímabili því, sem um ræðir í 1. gr., má enginn bátur frá Keflavík, Njarðvíkum, 

Vatnsleysuströnd, Hafnarfirði, Reykjavík eða Akranesi fara í fiskiróður frá kl. 12 á 
hádegi til þess tíma, er hér segir: 

Í janúar ...........00...0 0000. kl. 01.49 
Í febrúar ...........0...000 0000... nn — 00.49 
Frá 1. marz til 20. marz .......0..00.000.00.. — 23.49 
Frá 21. marz til 31. marz .......0000000000.... — 2249 
Frá 1. apríl til 10. apríl ..........00.00..00... — 21.49 
Frá 11. apríl til 20. apríl ..........0..0........ — 20.49 
Frá 21. apríl til 30. apríl .........00.0000000... — 19.49 
Í maí .........0..000. 0000. — 18.49 

Brottfararstaður báta þeirra, sem hér um ræðir, skal vera við línu, er hugsast 
dregin N. 15“ A. frá Gerðahólma, og merkt er með tveimur rauðum ljósum í landi. 
Þegar hinn tilsetti tími er kominn, verður gefið ljósmerki í landi. 

IV. KAFLI 

Róðrartími fiskibáta frá Akranesi, Reykjavík og Hafnarfirði á fiskimið í Norðurflóa. 

Norðurflói er norðan línu, sem hugsast dregin 3109 réttvisandi, eina sjómílu frá 
brottfararstað báta, sem um getur í 3. gr. 

4. gr. 

Á tímabilinu frá 1. janúar til 31. maí, að báðum dögum meðtöldum, má enginn 
bátur, sem gengur til veiða frá Akranesi, Reykjavík og Hafnarfirði fara í fiskiróður 
frá kl. 12 á hádegi til þess tima, er hér segir: 

46 Í janúar ..........0..000 0000 kl. 00.36 
10. marz Í febrúar ..............0.000 000 — 23.36 

Frá 1. marz til 20. marz .........00000 00... — 22.36 
Frá 21. marz til 31. marz .........000 000... — 2136 
Frá 1. apríl til 10. apríl ...............0...... — 20.36 
Frá 11. apríl til 20. apríl ..........000000000... — 19.36 
Frá 21. apríl til 30. apríl .........0...000..... — 18.36 
Í Maí ........0..0000 00 — 17.36 

Brottfararstaður báta þeirra, sem hér um ræðir, skal vera við línu, er hugsast 
dregin milli ljósdufla nr. 9 og nr. 10, sem lögð hafa verið sem hér segir: 

Ljósdufl nr. 9: 64?14.5' n.br., 22918.1' v.lg. 
Ljóseinkenni: Hvítur þríblossi á 25 sek. Þili. 
Ljósdufl nr. 10: 64?15.7“ n.br., 22915.8 v.lg. 
Ljóseinkenni: Hvítur blossi á 6 sek. bili. 

V. KAFLI 

Almenn ákvæði. 

5. gr. 
Allar tímaákvarðanir í reglugerð þessari miðast við íslenzkan meðaltíma. 

6. gr. 
Hlutaðeigandi hreppsnefndir eða bæjarstjórnir kjósa þrjá eða fimm bálafor- 

menn ár hvert í nefnd til þess að gæta þess, að fylgt sé ákvæðum reglugerðar þess- 
arar, og annast nefndarmenn um að fyrirskipuð merki um róðrartíma séu gefin, 
sbr. þó 7. gr., og kæra fyrir brot á reglugerðinni til lögreglustjóra. 

7. gr. 
Akurnesingar skulu gefa brottfararmerki í Norðurflóa. 

8. gr. 
Ákvæði reglugerðar þessarar ná ekki til útilegubáta. 

9. gr. 
Brot gegn ákvæðum reglugerðar þessarar varða sektum frá kr. 500.00 til kr. 

5000.00. Þriðja brot varðar missi réttinda til skipstjórnar í 6 mánuði. Mál út af 
brotum skulu sæta meðferð opinberra mála. 

10. gr. 
Reglugerð þessi öðlast gildi þegar í stað. 

Reglugerð þessi staðfestist hér með samkvæmt lögum nr. 1 12. janúar 1945, um 
róðrartima fiskibáta. Jafnframt er úr gildi felld reglugerð nr. 46 21. janúar 1947, 
um róðrartíma fiskibáta við Faxaflóa, og önnur fyrirmæli, er fara kunna í bága 
við ákvæði þessarar reglugerðar. 

Atvinnumálaráðuneytið, 10. marz 1952. 

Ólafur Thors. 
Gunnlaugur E. Briem.


